
SANOAT KORXONALARIDA INVESTITSIYA 
FAOLIYATINI MOLIYAVIY TA’MINLASH VA 

KAPITAL TUZILMASINI OPTIMALLASHTIRISH 
MASALALARI

Samariddin Jumayev
Termiz davlat universiteti,

mustaqil izlanuvchisi
sam.samar@mail.ru

Annotatsiya. Mazkur tezisda kimyo sanoati korxonalarida investitsiya faoliyatini moliyaviy ta’minlash va kapital tuzilmasini 
optimallashtirish masalalari yoritilgan. Investitsiyalarni moliyalashtirish manbalari tahlil qilinib, o‘z va qarz mablag‘lari 
o‘rtasidagi maqbul nisbat korxonalarning moliyaviy barqarorligi va investitsion jozibadorligini oshirishda muhim ahamiyatga 
ega ekanligi asoslab berilgan.

Kalit soʻzlar: kimyo sanoati, investitsiya faoliyati, moliyaviy ta’minot, kapital tuzilmasi, moliyaviy barqarorlik.
Abstract. This thesis examines the issues of financial support for investment activities and optimization of capital structure 
in chemical industry enterprises. The sources of investment financing are analyzed, and the importance of an optimal 
balance between equity and debt capital in enhancing financial stability and investment attractiveness is substantiated.

Key words: chemical industry, investment activity, financial support, capital structure, financial stability.
Аннотация. В тезисе рассматриваются вопросы финансового обеспечения инвестиционной деятельности и 
оптимизации структуры капитала на предприятиях химической промышленности. Проанализированы источники 
инвестиционных ресурсов и обоснована значимость оптимального соотношения собственного и заемного 
капитала для повышения финансовой устойчивости и инвестиционной привлекательности предприятий.

Ключевые слова: химическая промышленность, инвестиционная деятельность, финансовое обеспечение, 
структура капитала, финансовая устойчивость.

K I R I S H
Hozirgi global iqtisodiy sharoitda sanoat tarmoqlarini modernizatsiya qilish, ishlab chiqarish quvvatlarini 

yangilash va raqobatbardosh mahsulot ishlab chiqarishni ta’minlash investitsiya faoliyatining samaradorligiga 
bevosita bog‘liqdir. Ayniqsa, kimyo sanoati korxonalari yuqori kapital sig‘imkorligi, uzoq investitsiya aylanishi 
va katta moliyaviy xatarlar bilan tavsiflanadi. Shu bois ushbu korxonalarda investitsiya faoliyatini moliyaviy 
ta’minlash va kapital tuzilmasini optimallashtirish masalalari alohida dolzarblik kasb etadi.

Kimyo sanoati korxonalarida investitsiya faoliyatini moliyaviy ta’minlash, avvalo, moliyaviy resurslar 
manbalarini to‘g‘ri shakllantirish va ulardan samarali foydalanish bilan bog‘liq. Amaliyotda investitsiyalarni 
moliyalashtirish manbalari o‘z mablag‘lari, jalb etilgan mablag‘lar va qarz mablag‘lariga bo‘linadi. Ustav kapitali, 
taqsimlanmagan foyda va amortizatsiya ajratmalari kabi ichki moliya manbalari korxonalar uchun eng barqaror 
va kam xatarli moliyaviy resurslar hisoblanadi.

Shu bilan birga, kimyo sanoati korxonalarida yirik investitsiya loyihalarini amalga oshirishda tashqi moliya 
manbalarini jalb etmasdan turib yuqori iqtisodiy samaraga erishish qiyin. Bank kreditlari, obligatsiyalar chiqarish 
va xorijiy investitsiyalar investitsiya faoliyatini moliyaviy ta’minlashda muhim o‘rin tutadi. Biroq tashqi moliya 
manbalarining ortishi korxonalarning qarz yukini oshirib, moliyaviy barqarorlikka salbiy ta’sir ko‘rsatishi mumkin. 
Shu sababli kapital tuzilmasini optimallashtirish masalasi investitsiya siyosatining asosiy elementlaridan biri 
hisoblanadi.

Ilmiy adabiyotlarda kapital tuzilmasini optimallashtirish korxonaning o‘z va qarz mablag‘lari o‘rtasidagi eng 
maqbul nisbatni aniqlash orqali kapital qiymatini minimallashtirish va moliyaviy barqarorlikni ta’minlash sifatida 

talqin etiladi. Modilyani va Miller nazariyasiga ko‘ra, muayyan shartlar mavjud bo‘lgan holatda kapital tuzilmasi 
korxona qiymatiga ta’sir ko‘rsatmaydi, biroq amaliyotda soliq omillari, moliyaviy xatarlar va bozor noaniqliklari 
kapital tuzilmasini optimallashtirish zaruratini keltirib chiqaradi.

Ross, Westerfield va Jordan tadqiqotlarida kapital tuzilmasini shakllantirishda ichki moliya manbalariga 
ustuvor ahamiyat berish korxonalarning moliyaviy mustaqilligini oshirishi ta’kidlanadi. Brigham va Ehrhardt esa 
qarz va o‘z kapitali o‘rtasidagi muvozanat investitsiya loyihalarining samaradorligini oshirish hamda aksiyadorlar 
qiymatini maksimallashtirishga xizmat qilishini ilmiy jihatdan asoslab berganlar.

Kimyo sanoati korxonalari misolida kapital tuzilmasini optimallashtirish investitsiya loyihalarining uzoq 
muddatli xususiyatini hisobga olgan holda amalga oshirilishi lozim. Yuqori kapital sig‘imkorlik sharoitida qisqa 
muddatli qarz mablag‘laridan ortiqcha foydalanish likvidlik muammolarini keltirib chiqarishi mumkin. Shu bois 
uzoq muddatli moliyaviy resurslarni jalb qilish va ichki moliya manbalarini qayta investitsiya qilish muhim 
ahamiyat kasb etadi.

Bugungi kunda mamlakatimizda tashqi moliyalashtirish manbalarini jalb etish yuzasidan ham qator chora-
tadbirlar amalga oshirilmoqda. Jumladan, O‘zbekiston Respublikasi Prezidentining 2018-yil 21-iyuldagi “Tashqi 
moliyalashtirish manbalarini diversifikatsiyalash boʻyicha qoʻshimcha chora-tadbirlar toʻgʻrisida”gi PQ-3877-
sonli qarori1 qabul qilindi. Mazkur qarorda yetakchi banklar va yirik korxonalar tomonidan korporativ kredit 
reytinglarini olish, shuningdek, davlat kafolatisiz xorijiy investitsiyalar va qarz mablag‘larini jalb etish vazifalari 
belgilab berilgan. Shuningdek, suveren qarzlar, jumladan, korporativ (bank) qarz majburiyatlari emissiyasini 
muvofiqlashtirish tizimini samarali tashkil etish maqsadida O‘zbekiston Respublikasi Iqtisodiyot va moliya 
vazirligi vakolatli organ etib belgilangan.

Bundan tashqari, korporativ tuzilmalarda o‘zini o‘zi moliyalashtirish jarayonida ularning balansidagi asosiy 
vositalar va nomoddiy aktivlar bo‘yicha tezlashtirilgan amortizatsiya hisoblash usullaridan foydalanish muhim 
ahamiyat kasb etadi. Mazkur usul aktivlardan foydalanishning dastlabki yillarida amortizatsiya ajratmalarini 
yuqori miqdorda hisoblash orqali qo‘shimcha aylanma mablag‘larning korporativ tuzilma ixtiyorida qolishini 
ta’minlaydi. Shu bilan birga, asosiy vositalar va nomoddiy aktivlarning ma’naviy eskirishining oldini olishga 
xizmat qiladi. Bu holat amaldagi me’yoriy-huquqiy hujjatlarda ham korporativ tuzilmalar balansidagi asosiy 
vositalar va nomoddiy aktivlar bo‘yicha tezlashtirilgan amortizatsiya hisoblash usullarini qo‘llash imkoniyatini 
yaratadi.

Jahon iqtisodiyotida texnologik rivojlanish jadallashib borayotgan sharoitda mamlakatimizda ham 
iqtisodiyotning real sektori tarmoqlarini qo‘llab-quvvatlash, jumladan, investitsiya jarayonlarini rag‘batlantirishda 
davlat tomonidan moliyaviy mexanizmlardan faol foydalanish zarurati ortib bormoqda.

Shuningdek, investitsiya faoliyatini moliyaviy ta’minlashda moliyaviy boshqaruv tizimini takomillashtirish, 
investitsiya loyihalarini baholashda zamonaviy moliyaviy instrumentlardan foydalanish hamda moliyaviy 
xatarlarni boshqarish mexanizmlarini joriy etish muhim ahamiyatga ega. Bu orqali kimyo sanoati korxonalari 
investitsiya faoliyatining samaradorligini oshirish, tashqi moliyaviy xatarlarni kamaytirish va barqaror iqtisodiy 
o‘sishga erishish imkoniyatiga ega bo‘ladi.

X U L O S A  V A  T A K L I F L A R
Kimyo sanoati korxonalarida investitsiya faoliyatini moliyaviy ta’minlash va kapital tuzilmasini 

optimallashtirish o‘zaro uzviy bog‘liq jarayonlar bo‘lib, ularning samarali tashkil etilishi korxonalarning moliyaviy 
barqarorligi, investitsion jozibadorligi hamda raqobatbardoshligini ta’minlashda hal qiluvchi ahamiyatga ega.

Shuningdek, investitsiya faoliyatini moliyaviy ta’minlash va kapital tuzilmasini optimallashtirishda 
zamonaviy moliyaviy boshqaruv yondashuvlarini qo‘llash, moliyaviy xatarlarni baholash va boshqarish 
mexanizmlarini takomillashtirish muhim ahamiyat kasb etadi. Xususan, ichki va tashqi moliya manbalaridan 
oqilona foydalanish, uzoq muddatli investitsiya strategiyalarini ishlab chiqish hamda innovatsion va texnologik 
rivojlanishga yo‘naltirilgan investitsiyalar ulushini oshirish kimyo sanoati korxonalarining barqaror rivojlanishini 
ta’minlashga xizmat qiladi.

№566955 reyestr raqami tartibi boʻyicha roʻyxatdan oʻtkazilgan.

Litsenziya raqami: №046523. PNFL: 30407832680027



O‘zbekiston Respublikasi Oliy Majlisi Qonunchilik palatasining
Iqlim o‘zgarishi oqibatlarini kamaytirish va “yashil” iqtisodiyotga 

o‘tishni tezlashtirish masalalari bo‘yicha komissiyasi
O‘zbekiston Ekologik partiyasi fraksiyasi

“Yashil iqtisodiyot va taraqqiyot” ijtimoiy – iqtisodiy, siyosiy, ilmiy – ommabop jurnal

Toshkent — 2025

“YASHIL IQTISODIYOTGA O‘TISH VA EKOLOGIK 
BARQAROR RIVOJLANISH BOSQICHLARIDA 

ILG‘OR MUHANDISLIK MAKTABLARINI 
SHAKLLANTIRISHNING MUAMMO VA YECHIMLARI”

Respublika ilmiy-amaliy konferensiyasi

2025-YIL 3-DEKABR

Republican Scientific–Practical Conference
“CHALLENGES IN DEVELOPING ADVANCED 

ENGINEERING SCHOOLS FOR GREEN ECONOMY 
AND ENVIRONMENTAL SUSTAINABILITY”

3 DECEMBER  2025

Республиканская научно-практическая конференция 
«ПРОБЛЕМЫ ФОРМИРОВАНИЯ ПЕРЕДОВЫХ 
ИНЖЕНЕРНЫХ ШКОЛ В РАЗВИТИИ ЗЕЛЁНОЙ 

ЭКОНОМИКИ И ЭКОЛОГИЧЕСКОЙ УСТОЙЧИВОСТИ»

3 ДЕКАБРЯ 2025 ГОДА

